ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՀՈՒՆՎԱՐԻ 30-Ի N 145-Ն, 2017 ԹՎԱԿԱՆԻ ՓԵՏՐՎԱՐԻ 2-Ի N 86-Ն, 2018 ԹՎԱԿԱՆԻ ԱՊՐԻԼԻ 12-Ի N 405-Ն ԵՎ 2018 ԹՎԱԿԱՆԻ ԴԵԿՏԵՄԲԵՐԻ 6-Ի Ի N 1419-Ն ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 


	ՀՀ ներքին գործերի նախարարություն
		
	21.03.2022

	
	43/21/31855-23

	        Հայաստանի Հանրապետության կառավարության որոշման նախագծի վերաբերյալ առարկություններ և առաջարկություններ չկան։
	Ընդունվել է ի գիտություն։

	ՀՀ առողջապահության նախարարություն
	21.03.2023

	
	ԱԱ/02.2/6304-2023

	Հայաստանի Հանրապետության կառավարության որոշման նախագծի վերաբերյալ դիտողություններ և առաջարկություններ չկան:
	Ընդունվել է ի գիտություն։


	ՀՀ պաշտպանության նախարարություն

	24.03.2023

	
	ՊՆ/01/1536-2023


	«Հայաստանի Հանրապետության կառավարության 2014 թվականի հունվարի 30-ի N 145-Ն, 2017 թվականի փետրվարի 2-ի N 86-Ն, 2018 թվականի ապրիլի 12-ի N 405-Ն և 2018 թվականի դեկտեմբերի 6-ի N 1419-Ն որոշումներում փոփոխություններ և լրացումներ կատարելու մասին» Կառավարության որոշման նախագծի ուսումնասիրության արդյունքներով առաջարկում ենք նախագծի 2-րդ կետի 1-ին ենթակետով լրացվող 1.2-րդ կետում հանել «կամ դրոշմանիշային վճարի գումարներն ամբողջությամբ կամ մասնակիորեն ստանալու» բառերը, քանի որ վճարված դրոշմանիշային վճարի գումարներն ամբողջությամբ կամ մասնակիորեն վերադարձնելու դրույթ «Հայաստանի Հանրապետության պաշտպանության ժամանակ զինծառայողների կյանքին կամ առողջությանը պատճառված վնասների հատուցման մասին» օրենքի 11-րդ հոդվածի 5-րդ մասով սահմանված չէ:
	Ընդունվել է։
Կառավարության որոշման նախագծի 2-րդ կետի 1-ին ենթակետով լրացվող 
1.2-րդ կետից հանվել է «կամ դրոշմանիշային վճարի գումարներն ամբողջությամբ կամ մասնակիորեն ստանալու» բառերը։


	ՀՀ ֆինանսների նախարարություն

	28.03.2023

	
	01/34-2/5813-2023

	Ուսումնասիրելով Ձեր 14.03.2023թ. NՆՄ//6033-2023 գրությամբ ներկայացված «ՀՀ կառավարության 2014 թվականի հունվարի 30-ի N 145-Ն, 2017 թվականի փետրվարի 2-ի N 86-Ն, 2018 թվականի ապրիլի 12-ի N 405-Ն և 2018 թվականի դեկտեմբերի 6-ի ի N 1419-Ն որոշումներում փոփոխություններ և լրացումներ կատարելու մասին» ՀՀ կառավարության որոշման նախագիծը հայտնում ենք, որ մեր իրավասությունների շրջանակներում առարկություններ չունենք:

	Ընդունվել է ի գիտություն։


	ՀՀ արդարադատության նախարարություն
	06.04.2023

	
	01/27.1/17137-2023

	1.Նախագծի 1-ին կետի 1-ին ենթակետով ՀՀ կառավարության 2014 թվականի հունվարի 30-ի N 145-Ն որոշման 1-ին կետը լրացվում է 3-րդ ենթակետով, որի համաձայն՝ մինչև 2023 թվականի դեկտեմբերի 31-ը հաշմանդամություն ունեցող անձ ճանաչված լինելու մասին անձին տրված տեղեկանքները (վարչական ակտերի քաղվածքները) կարող են հիմք լինել սույն որոշմամբ նպաստ նշանակելու, նպաստ ստանալու իրավունքը դադարեցնելու, նպաստ ստանալու իրավունքը վերականգնելու համար:
	Այդ առումով դրույթն անհրաժեշտ է խմբագրել և հստակեցնել, նշելով, թե որ դեպքերում անձին տրված տեղեկանքները կարող են հիմք հանդիսանալ նպաստ նշանակելու, նպաստ ստանալու իրավունքը դադարեցնելու, նպաստ ստանալու իրավունքը վերականգնելու համար և որ դեպքերում չի կարող հիմք հանդիսանալ:	
	Միաժամանակ, կետի 3-րդ ենթակետի «դ» պարբերության մեջ «13-րդ կետում» բառերն անհրաժեշտ է փոխարինել «13-րդ կետի 4-րդ ենթակետում» բառերով:
	Ընդունվել է։ Խմբագրվել է՝ «կարող են հիմք լինել» բառերը փոխարինվել են «հիմք են հանդիսանում» բառերով՝ սահմանելով որպես պարտադիր պահանջ, իսկ նույն կետի 3-րդ ենթակետի «դ» պարբերության մեջ «13-րդ կետում» բառերը փոխարինվել են «13-րդ կետի 4-րդ ենթակետում» բառերով։

	2.Նախագծի 2-րդ կետի 1-ին ենթակետում «ճանաչված լինելու մասին» բառերն անհրաժեշտ է փոխարինել «ճանաչվելու մասին» բառերով:
	Միաժամանակ, նույն ենթակետում անհրաժեշտ է հստակեցնել, թե որ դեպքերում հաշմանդամություն ունեցող ճանաչվելու մասին տեղեկանքները կարող են հիմք հանդիսանալ հատուցման գումար ստանալու, հատուցման գումարի ամսական հավասար վճարին ավելացվող ամսական լրացուցիչ գումար ստանալու համար և որ դեպքերում չեն կարող հիմք հանդիսանալ նշված գումարները ստանալու համար:
	Ընդունվել է։ Խմբագրվել է՝ 2-րդ կետի 1-ին ենթակետում «ճանաչված լինելու մասին» բառերը փոխարինվել են «ճանաչվելու մասին» բառերով, իսկ «կարող են հիմք հանդիսանալ» բառերը փոխարինվել են «հիմք են հանդիսանում» բառերով՝ սահմանելով որպես պարտադիր պահանջ։

		3.Նախագծի 2-րդ կետի 9-րդ ենթակետում «Որոշման 1-ի» բառերն անհրաժեշտ է փոխարինել «Որոշման 2-ի» բառերով, քանի որ փոփոխությունը նախատեսվում է Որոշում 2-ում:
	Ընդունվել է։ Խմբագրվել է։

		4.Նախագծի 4-րդ կետի 3-րդ ենթակետով լրացվող 3-րդ և 7-րդ ենթակետերում անհրաժեշտ է վերանայել «խեղում» բառը՝ նկատի ունենալով, որ սույն նախագծի բոլոր որոշումներից հանվում է «խեղում» բառը:
	Նույն կետի 9-րդ ենթակետում «առաջին կետում» բառերն անհրաժեշտ է փոխարինել «1-ին կետում» բառերով՝ նկատի ունենալով, որ ամբողջ տեքստում կետերի համարները նշված են արաբական թվերով:
	Ընդունվել է մասնակի։ «առաջին կետում» բառերը փոխարինվել են «1-ին կետում» բառերով։ Ինչ վերաբերում է «խեղում» բառին, ապա Նախագծի 4-րդ կետի 3-րդ ենթակետով լրացվող 3-րդ և 7-րդ ենթակետերի նպատակն է պահպանել այն անձանց իրավունքը, ովքեր մինչ այս փոփոխությունն արդեն իսկ ստացել են պատճառական կապ՝ «խեղում»-ով։ 

	5. Նախագծում անհրաժեշտ է վերանայել կետերի համարակալման հաջորդականությունը՝ նկատի ունենալով, որ տեքստում առկա է երկու «4.» կետ:
	Ընդունվել է։ Խմբագրվել է։

	ՀՀ վարչապետի աշխատակազմի սոցիալական հարցերի վարչություն
	21.04.2022

	
	02/11.4/13631-2023


	Հայաստանի Հանրապետության կառավարության 2014 թվականի հունվարի 30-ի N 145-Ն որոշման նախագծի վերաբերյալ հայտնում ենք հետևյալը.
	

	1. Նախագծի 1-ին կետի 1-ին ենթակետով կատարվող փոփոխությամբ պայմանավորված անհրաժեշտ է փոփոխել գործող որոշման 1-ին կետի 2-րդ ենթակետի կետադրական նշանը:
	Ընդունվել է։ Նախագծի 1-ին կետի 1-ին ենթակետով նախատեսվել է փոփոխություն՝  որոշում 1-ի 1-ին կետի 2-րդ ենթակետում «։» կետադրական նշանը փոխարինել «.» կետադրական նշանով։

	 2․ Նախագծի 1-ին կետի 3-րդ ենթակետի ե. պարբերությունն անհրաժեշտ է խմբագրել՝ հաշվի առնելով, որ ժամկետը վերաբերում է ոչ թե ֆունկցիոնալության սահմանափակման աստիճանին, այլ հաշմանդամությանը:
	Ընդունվել է։ Նախագծի 1-ին կետի 3-րդ ենթակետի ե. պարբերությունը շարադրվել է նոր խմբագրությամբ։

	3․Նախագծի 1-ին կետի 3-րդ ենթակետի զ. պարբերությունում պետք է նախատեսել ինչպես բժշկասոցիալական փորձաքննական հանձնաժողովի կողմից տրված, այնպես էլ անձի ֆունկցիոնալությունը գնահատող հանձնաժողովի որոշման ներկայացման պայմանը:
	Չի ընդունվել։
Հարկ է հաշվի առնել Նախագծի 1-ին կետի 2-րդ ենթակետով լրացվող՝ որոշման 3-րդ ենթակետը։

	4․ Նախագծի 1-ին կետի 4-րդ ենթակետն անհրաժեշտ է վերանայել սույն եզրակացության 2-րդ դիտարկման շրջանակում:
	Ընդունվել է։ Խմբագրվել է։ 

	5․Անհրաժեշտ է փոփոխություն նախատեսել նաև գործող որոշման N 12 հավելվածի 12-րդ կետի 1-ին ենթակետում:
	Ընդունվել է։ Առաջարկվող փոփոխությունը սահմանվել է Նախագծի 1-ին կետի 7-րդ ենթակետում։

	2017 թվականի փետրվարի 2-ի N 86-Ն որոշման նախագծի վերաբերյալ հայտնում ենք հետևյալը.
	

	6. Նախագծի 2-րդ կետի 1-ին ենթակետով լրացվող 1.2-րդ կետի 1-ին ենթակետում, ըստ նպատակահարմարության նաև գործող որոշման այլ կարգավորումներում, վնասվածք ստանալուց բացի նախատեսել հիվանդություն ձեռք բերելու դեպքը՝ հաշվի առնելով «Հաշմանդամություն ունեցող անձանց իրավունքների մասին» օրենքի 23-րդ հոդվածի 3.1-ին մասի 3-րդ կետի է. պարբերությունը:
  

	 Չի ընդունվել։
Համաձայն «Հայաստանի Հանրապետության պաշտպանության ժամանակ զինծառայողների կյանքին կամ առողջությանը պատճառված վնասների հատուցման մասին» Հայաստանի Հանրապետության օրենքի 2-րդ հոդվածի 1-ին մասի 2-րդ կետի՝ զինծառայողի առողջությանը պատճառված վնաս է համարվում ստացած վնասվածքի հետևանքով զինծառայողի աշխատունակության կորուստը։

	7. Նախագծի 2-րդ կետի 1-ին ենթակետով շարադրվող 1.2-րդ կետի միտքն անհրաժեշտ է ավարտել վերջակետով:
	Ընդունվել է։

	8.Նախագծի 2-րդ կետի 2-րդ ենթակետի բ. պարբերությամբ նոր խմբագրությամբ շարադրվող 1-ին ենթակետն անհրաժեշտ է ավարտել համապատասխան կետադրական նշանով:
	Ընդունվել է։

	9. Նախագծի 2-րդ կետի 2-րդ ենթակետի գ. պարբերությունում պետք է նախատեսել ինչպես բժշկասոցիալական հանձնաժողովի կողմից տրված այնպես էլ անձի ֆունկցիոնալությունը գնահատող հանձնաժողովի որոշման ներկայացման պայմանը:
	Չի ընդունվել։
Հարկ է հաշվի առնել Նախագծի 2-րդ կետի 1-ին ենթակետով լրացվող՝ որոշման 1.2-րդ կետը։

	10. Նախագծի 2-րդ կետի 2-րդ ենթակետի դ. պարբերությունն ավարտել համապատասխան կետադրական նշանով:
	Ընդունվել է։

	11. Նախագծի 2-րդ կետի 3-րդ ենթակետն անհրաժեշտ է համարակալել որպես նախագծի 2-րդ կետի 2-րդ ենթակետի ե. պարբերություն:
	Ընդունվել է։

	12. Նախագծի 2-րդ կետի 3-րդ ենթակետում (ներկայիս՝ 2-րդ կետի 2-րդ ենթակետի ե. պարբերությունում) պետք է նախատեսել ինչպես բժշկասոցիալական փորձաքննական հանձնաժողովի, այնպես էլ անձի ֆունկցիոնալությունը գնահատող հանձնաժողովի որոշման ներկայացման պայմանը, իսկ «տեղեկանքները» բառը փոխարինել «տեղեկանքը» բառով:

	Ընդունվել է մասնակի։
Առաջարկի 1-ին մասի վերաբերյալ հարկ է հաշվի առնել Նախագծի 2-րդ կետի 1-ին ենթակետով լրացվող՝ որոշման 1.2-րդ կետը։ «տեղեկանքները» բառը փոխարինվել է «տեղեկանքը» բառով։

	13. Անհասկանալի է նախագծի 2-րդ կետի 4-րդ ենթակետի ա., բ., գ., 5-րդ ենթակետի ա. պարբերություններում, 7-րդ ենթակետում «Ֆունկցիոնալության» բառի մեծատառով գրելու նպատակահարմարությունը:
	Ընդունվել է։ Նշված կետերում բառը գրվել է փոքրատառով։

	14. Նախագծի 2-րդ կետի 4-րդ ենթակետի բ. պարբերությամբ լրացվող դ. պարբերությունում անհասկանալի է «կամ ծնողների հաշմանդամության ֆունկցիոնալության սահմանափակման աստիճանը» ձևակերպումը, իսկ պարբերությունն անհրաժեշտ է ավարտել համապատասխան կետադրական նշանով:
	Ընդունվել է։
Խնդրո առարկա ձևակերպումից հանվել է «հաշմանդամության» բառը։

	15. Նախագծի 2-րդ կետի 6-րդ ենթակետում «Հաշմանդամության սահմանափակման աստիճան» ձևակերպումն անհրաժեշտ է փոխարինել «Ֆունկցիոնալության սահմանափակման աստիճան» ձևակերպմամբ՝ հիմք ընդունելով «Անձի ֆունկցիոնալության գնահատման մասին» օրենքի 3-րդ հոդվածը:

	 Ընդունվել է։ Նախագծի 2-րդ կետի 5-րդ ենթակետում «Հաշմանդամության սահմանափակման աստիճան» բառերը փոխարինվել են «Ֆունկցիոնալության սահմանափակման աստիճան» բառերով։

	16. Նախագծի 2-րդ կետի 8-րդ ենթակետում «տեղեկանքները» բառն անհրաժեշտ է փոխարինել «տեղեկանքը» բառով:

	Ընդունվել է։ Նախագծի 2-րդ կետի 7-րդ ենթակետում «տեղեկանքները» բառը փոխարինվել է «տեղեկանքը» բառով։

	17. Նախագծի 2-րդ կետի 9-րդ ենթակետում «երկարաձգվելու» բառը փոխարինել «երկարաձգելու» բառով, իսկ «հաշմանդամություն ունեցող չճանաչվելու» բառերը՝ «հաշմանդամություն ունեցող անձ չճանաչվելու» բառերով:
	Ընդունվել է։ Նախագծի 2-րդ կետի 8-րդ ենթակետում նշված բառերը փոխարինվել են։

	18. Նախագծի 2-րդ կետի 10-րդ ենթակետում «հաշմանդամության վերաբերյալ» բառերը փոխարինել «հաշմանդամություն ունենալու վերաբերյալ» բառերով:
	Ընդունվել է։ Նախագծի 2-րդ կետի 9-րդ ենթակետում նշված բառերը փոխարինվել են։

	19. Նախագիծն անհրաժեշտ է համաձայնեցնել նաև ազգային անվտանգության ծառայության հետ՝ հաշվի առնելով, որ վերջինս հանդիսանում է գործող որոշմամբ գործառույթ իրականացնող մարմին:

	Նախագիծը 03.05.2023թ․ 
ՆՄ//10675-2023 գրությամբ ուղարկվել է ազգային անվտանգության ծառայություն՝ կարծիքի։

	2018 թվականի դեկտեմբերի 6-ի ի N 1419-Ն որոշման նախագծի վերաբերյալ հայտնում ենք հետևյալը.
	

	20. Նախագծի 4-րդ կետի 1-ին ենթակետն անհրաժեշտ է խմբագրել՝ հաշվի առնելով, որ ամբողջությամբ մեծատառերով գրված են միայն որոշման և հավելվածի վերնագրերը:
	Ընդունվել է։ Նշված կետից հանվել են «1-ին կետում,» և «հավելվածի 1-ին կետում» բառերը։

	21. Նախագծի 4-րդ կետի 3-րդ ենթակետում, ըստ նպատակահարմարության նաև գործող որոշման այլ կարգավորումներում, վնասվածք ստանալուց բացի նախատեսել նաև հիվանդություն ձեռք բերելու դեպքը՝ հաշվի առնելով «Հաշմանդամություն ունեցող անձանց իրավունքների մասին» օրենքի 23-րդ հոդվածի 3.1-ին մասի 3-րդ կետի է. պարբերությունը:
	Չի ընդունվել։
«Անձի ֆունկցիոնալության գնահատման մասին» օրենքի համաձայն՝  խեղում ստանալյն այլևս չի դիտարկվում որպես հաշմանդամության պատճառական կապ, հաշվի առնելով, որ վնասվածք բառն իր իմաստով համարժեք է խեղում բառին։ 
Ըստ այդմ, անհրաժեշտություն է առաջացել ապահովել այն անձանց սոցիալական իրավունքի իրացումը, որոնց մինչև 2023 թվականի դեկտեմբերի 31-ը հաշմանդամություն ունեցող ճանաչվելու մասին տրված տեղեկանքներում հաշմանդամության առաջացման պատճառը (պատճառական կապը) նշված է խեղումը (աշխատանքային կամ  զինվորական ծառայության հետ կապված)։ 
Այն դեպքերում, երբ հաշմանդամության պատճառը հանդիսացել է հիվանդությունը անձի ֆունկցիոնալության գնահատման համակարգի ներդրմամբ որևէ առանձնահատկություն չի սահմանվել, ըստ այդմ, լրացուցիչ կարգավորման անհրաժեշտության կարիք չկա։

	22. Հաշվի առնելով նախագծի 4-րդ կետի 3-րդ ենթակետով նախատեսվող փոփոխությունը՝ անհրաժեշտ է փոփոխել նաև գործող որոշման 3-րդ կետի 2-րդ ենթակետի կետադրական նշանը:

	Ընդունվել է։ Առաջարկվող փոփոխությունն արտացոլված է Նախագծի 4-րդ կետի 4-րդ ենթակետում։

	23. Նախագծի 4-րդ կետի 3-րդ ենթակետով լրացվող 7-րդ ենթակետը իմաստային առումով կրկնում է լրացվող 3-րդ ենթակետը:

	Ընդունվել է։ 
Նախագծի 4-րդ կետի 3-րդ ենթակետով (խմբագրված նախագծի 5-րդ ենթակետ)  լրացվող 7-րդ ենթակետը հանվել է։

	24. Նախագծի 4-րդ կետի 3-րդ ենթակետով լրացվող 7-րդ ենթակետն անհրաժեշտ է ավարտել «:» կետադրական նշանով:
	Ընդունվել է։


	25. Նախագծի 4-րդ կետի 4-րդ ենթակետն (ներկայիս 4-րդ կետի 6-րդ ենթակետ) անհրաժեշտ է խմբագրել՝ հաշվի առնելով, որ.
1) գործող որոշման հավելվածի 28-րդ կետի նախադասության սկզբում, N 3 ձևի 2-րդ, 4-րդ, 5-րդ սյունակներում, N 5 ձևի 2-րդ, 4-րդ, 5-րդ սյունակներում «ֆունկցիոնալության» բառը պետք է գրել մեծատառով.
2) NN 3, 5 ձևերի վերնագրերում նախատեսվող փոփոխությունն ամբողջությամբ պետք է գրել մեծատառերով:
	Ընդունվել է։ Նախագծի 4-րդ կետի 6-րդ ենթակետում նշված բառը գրվել է մեծատառով, իսկ 8-րդ ենթակետում՝ NN 3, 5 ձևերի վերնագրերում նախատեսվող փոփոխությունն գրվել է մեծատառերով։

	26. Նախագծի 4-րդ կետի 5-րդ ենթակետում «ենթակտում» բառն անհրաժեշտ է փոխարինել «ենթակետում» բառով:
	Ընդունվել է։ Բառը փոխարինվել է։

	27. Նախագծի 4-րդ կետի 8-րդ ենթակետում անհրաժեշտ է հստակցնել, թե որն է անձի ֆունկցիոնալության գնահատման ոլորտում իրավասու պետական մարմինը՝ հիմք ընդունելով «Անձի ֆունկցիոնալության գնահատման մասին» օրենքի 7-րդ հոդվածի 5-րդ մասի 2-րդ կետը:
	Ընդունվել է։ Նախագծի 4-րդ կետի 12-րդ ենթակետում «անձի ֆունկցիոնալության գնահատման ոլորտում իրավասու պետական մարմին» բառերը փոխարինվել են «Անձի ֆունկցիոնալության գնահատման մասին» օրենքի 7-րդ հոդվածի 5-րդ մասի 2-րդ կետով սահմանված անձի ֆունկցիոնալության գնահատման ոլորտում իրավասու պետական մարմին» բառերով։


	28. Նախագծի 4-րդ կետի 9-րդ ենթակետն անհրաժեշտ է խմբագրել՝ նշելով հանձնաժողովի որոշման վերաբերյալ վավերապայմանները:
	Ընդունվել է։ Նախագծի 4-րդ կետի 13-րդ ենթակետում կատարվել է առաջարկվող փոփոխությունը։

	29. Նախագծի 3-րդ կետով Կառավարության 12.04.2018թ. N 405-Ն որոշման մեջ նախատեսվող փոփոխությունը խնդրահարույց է, քանի որ մինչ 01.02.2023թ.-ը հաշմանդամության սահմանման համար դիմած քաղաքացիներն անցել են բժշկասոցիալական փորձաքննություն, իսկ մինչ 31.12.2023թ.-ը բժշկասոցիալական վերափորձաքննություններն իրականացվելու են մինչ 01.02.2023թ.-ը գործող կարգով:
	Ընդունվել է։
Նախագծի 
3-րդ կետը խմբագրվել է՝  որոշման N 1 հավելվածի 112-րդ կետում «համապատասխան բժշկասոցիալական փորձաքննական հանձնաժողով»  բառերը փոխարինվել են «անձի ֆունկցիոնալության գնահատման ոլորտում իրավասու պետական մարմին» բառերով։ 

